
	1. ՀՀ ոստիկանություն

	07.07.2021թ.

	
	N 1/21/43595-21

	Դիտողություններ և առաջարկություններ չկան:
	

	2. ՀՀ ֆինանսների նախարարություն
	29.06.2021թ.

	
	N 01/11-1/10591-2021

	Դիտողություններ և առաջարկություններ չկան:
	

	3. Ազգային անվտանգության ծառայություն
	08.07.2021թ.

	
	N 11/522

	Դիտողություններ և առաջարկություններ չկան:
	

	4. Հատուկ քննչական ծառայություն
	02.07.2021թ.

	
	N 18-5444գ-21

	Դիտողություններ և առաջարկություններ չկան:
	

	5. Քննչական կոմիտե
	01.07.2021թ.

	
	N 01/12/39175-2021

	Դիտողություններ և առաջարկություններ չկան:
	

	6. Մարդու իրավունքների պաշտպանի գրասենյակ
	23.07.2021թ.

	
	N 01/13.6/3386-21

	1. Նախագծի 1-ին կետով նախատեսվում է, որ այն օտարերկրյա քաղաքացու կամ քաղաքացիություն չունեցող անձի նկատմամբ, որն ապօրինի հատել է Հայաստանի Հանրապետության պետական սահմանը, կամ որի նկատմամբ քրեական հետապնդում է իրականացվում Հայաստանի Հանրապետության տարածքում, կամ որը ենթակա է հանձնման օտարերկրյա պետությանը, քրեական հետապնդում հարուցած, նրան ազատությունից զրկած կամ նրա ազատությունն այլ կերպ սահմանափակած իրավասու մարմնի պաշտոնատար անձը վերջինիս պարզաբանում է «Փախստականների և ապաստանի մասին» օրենքով նախատեսված՝ ծանուցման պահից 15 օրվա ընթացքում ապաստան կամ փախստականի կարգավիճակ հայցելու իրավունքի մասին, որի վերաբերյալ նրան տալիս է գրավոր ծանուցագիր և ապահովում է նրա իրավունքի իրացումը՝ Հայաստանի Հանրապետությունում ապաստան ստանալու մասին նրա դիմումն ուղարկելով լիազոր մարմին:
Նախագծի վերոնշյալ կարգավորումը նախատեսելու անհրաժեշտությունը, ըստ Նախագծի հիմնավորումների, պայմանավորված է «Փախստականների և ապաստանի մասին» օրենքում լրացումներ և փոփոխություն կատարելու մասին» N ՀՕ-185-Ն օրենք 2021 թվականի օգոստոսի 16-ին ուժի մեջ մտնելով: Մասնավորապես, նշված օրենքով նախատեսվում է, որ այն օտարերկրյա քաղաքացին կամ քաղաքացիություն չունեցող անձը, որն ապօրինի հատել է Հայաստանի Հանրապետության պետական սահմանը, կամ որի նկատմամբ քրեական հետապնդում է իրականացվում Հայաստանի Հանրապետության տարածքում, կամ որը ենթակա է հանձնման օտարերկրյա պետությանը, կարող է դիմել ապաստան ստանալու կամ փախստականի կարգավիճակ ձեռք բերելու համար այդ իրավունքի մասին ծանուցման պահից՝ 15 օրվա ընթացքում: Իրավասու մարմնի պաշտոնատար անձը նշված անձի նկատմամբ քրեական հետապնդում հարուցելու, նրան ազատությունից զրկելու կամ նրա ազատությունը այլ կերպ սահմանափակելու պահից սկսած՝ անհապաղ, բայց ոչ ուշ, քան 24 ժամվա ընթացքում, պարզաբանում է ապաստան կամ փախստականի կարգավիճակ հայցելու նրա իրավունքը, որի վերաբերյալ նրան տալիս է գրավոր ծանուցագիր և ապահովում է նրա իրավունքի իրացումը՝ Հայաստանի Հանրապետությունում ապաստան ստանալու մասին նրա դիմումն ուղարկելով լիազոր մարմին:
Նախագծի լրացումն այնքանով, որքանով նախատեսում է անձի համար իրավունք ու համապատասխան մարմնի հակընդդեմ պարտավորություն, ինքնին ընդունելի է: Նշվածի հետ մեկտեղ, հարկ է նշել, որ նույն կարգավորումը խնդրահարույց է այն տեսանկյունից, որ ՀՀ կառավարության 2007 թվականի 818-Ն որոշմամբ սահմանվում են մարդու իրավունքների ու ազատությունների սահմանափակումից բխող` Ոստիկանության կողմից ծանուցման ենթակա իրավունքների ցանկն ու ծանուցման կարգը: Մինչդեռ, Նախագծով վերոնշյալ իրավունքի ծանուցման վերաբերյալ կարգավորումը ծանուցման պարտականությունը կրող իրավասու անձանց ավելի լայն շրջանակ է ընդգրկում: 
Հաշվի առնելով, որ ՀՀ կառավարության 2007 թվականի 818-Ն որոշումը պարունակում է դրույթներ միայն Ոստիկանության կողմից ծանուցման ենթակա իրավունքների վերաբերյալ՝ անհրաժեշտ է Նախագծի վերը նշված կարգավորման բովանդակության հասցեականությունը համապատասխանեցնել  ՀՀ կառավարության 2007 թվականի 818-Ն որոշման կարգավորման առարկային:
Հիմք ընդունելով վերոգրյալը՝ առաջարկում ենք քննարկման առարկա դարձնել Նախագծի կարգավորման առարկան կազմող քննարկվող իրավունքի ծանուցման հարցն այլ ենթաօրենսդրական ակտերով ևս կարգավորելու անհրաժեշտությունը՝ նույն իրավունքի ծանուցման պարտականությունը Նախագծի շրջանակներում վերապահելով միայն Ոստիկանությանը:
	Ընդունվել է
Կատարվել է փոփոխություն Նախագծի ձևակերպումներում, որի արդյունքում Նախագծով առաջարկվող կարգավորումը վերաբերվելու է ՀՀ ոստիկանությանը:

	2. Նախագծի 1-ին կետով նախատեսվում է կոնկրետ դեպքերում «Փախստականների և ապաստանի մասին» օրենքով նախատեսված՝ ծանուցման պահից 15 օրվա ընթացքում ապաստան կամ փախստականի կարգավիճակ հայցելու իրավունքը ներառել մարդու իրավունքների ու ազատությունների սահմանափակումից բխող` ծանուցման ենթակա իրավունքների ցանկում:
Մարդու իրավունքների ու ազատությունների սահմանափակումից բխող` ծանուցման ենթակա իրավունքների ցանկից զատ ՀՀ կառավարության 2007 թվականի 818-Ն որոշման Հավելված 2-ով ամրագրված է մարդու իրավունքների ու ազատությունների սահմանափակումից բխող իրավունքների ծանուցման կարգը: Նույն կարգի 4-րդ կետով սահմանվում է, որ մարդու ազատությունը սահմանափակելիս` ոստիկանության ծառայողը ներկայանում է` հայտնելով իր պաշտոնը, կոչումը և ազգանունը, և բանավոր ծանուցում է ցանկի 2-րդ կետով նախատեսված իրավունքների մասին:
Հաշվի առնելով, որ ցանկի 2-րդ կետով նախատեսված իրավունքներից բացի Նախագծով նախատեսվում է նաև նույն ցանկի 3-րդ կետով նախատեսված իրավունքները Ոստիկանության ծառայողի կողմից ծանուցելու պարտականություն՝ անհրաժեշտ է Նախագծով համապատասխան լրացում կատարել ՀՀ կառավարության 2007 թվականի 818-Ն որոշման Հավելված 2-ի 4-րդ կետում՝ ամրագրելով մարդու ազատությունը սահմանափակելիս` ոստիկանության ծառայողի՝ Նախագծով նախատեսված իրավունքի մասին բանավոր ծանուցելու պարտականությունը:
	Չի ընդունվել
Նախագծով ոստիկանության ծառայողի կողմից բանավոր ծանուցելու լրացուցիչ պարտականություն նախատեսելու անհրաժեշտություն չկա: Ընդ որում, ծանուցման հետ կապված հարցերը լիովին կարգավորված են Նախագծի 2-րդ կետով:

	7. Տարածքային կառավարման և ենթակառուցվածների նախարարություն
	12.07.2021թ.

	
	N ՍՊ/21.1/17248-2021

	Տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2007 թվականի հունիսի 14-ի թիվ 818-Ն որոշման մեջ փոփոխություն և լրացումներ կատարելու մասին» Կառավարության որոշման նախագիծը քննարկել է Միգրացիոն ծառայության հետ, վերջինս նախագծի վերաբերյալ առարկություններ չունի:
Միաժամանակ որոշման նախագծի 1-ին կետի 2-րդ պարբերությունում առկա որոշ անճշտությունները շտկելու, ինչպես նաև նշված դրույթը «Փախստականների և ապաստանի մասին» օրենքի 47-րդ հոդվածի 2.1-ին մասին առավելագույնս համապատասխանեցնելու նպատակով, առաջարկում է այն շարադրել հետևյալ խմբագրությամբ.
«3. Այն օտարերկրյա քաղաքացուն կամ քաղաքացիություն չունեցող անձին, որն ապօրինի հատել է Հայաստանի Հանրապետության պետական սահմանը, կամ որի նկատմամբ քրեական հետապնդում է իրականացվում Հայաստանի Հանրապետության տարածքում, կամ որը ենթակա է հանձնման օտարերկրյա պետությանը՝ քրեական հետապնդում հարուցած, նրան ազատությունից զրկած կամ նրա ազատությունն այլ կերպ սահմանափակած իրավասու մարմնի պաշտոնատար անձը՝ վերոնշյալ անձի նկատմամբ քրեական հետապնդում հարուցելու, նրան ազատությունից զրկելու կամ նրա ազատությունը այլ կերպ սահմանափակելու պահից սկսած՝ անհապաղ, բայց ոչ ուշ, քան 24 ժամվա ընթացքում,  պարզաբանում է «Փախստականների և ապաստանի մասին» օրենքով սահմանված՝ ծանուցման պահից 15 օրվա ընթացքում ապաստան կամ փախստականի կարգավիճակ հայցելու նրա իրավունքը, որի վերաբերյալ նրան տալիս է գրավոր ծանուցագիր և ապահովում է նրա իրավունքի իրացումը՝ Հայաստանի Հանրապետությունում ապաստան ստանալու մասին նրա դիմումն ուղարկելով լիազոր մարմին:»:
	Չի ընդունվել
Չնայած նրան, որ ներկայացված խմբագրությամբ տարբերակը չի ընդունվել, Նախագծի 1-ին կետում կատարվել են տեքստային փոփոխություններ՝ «Փախստականների և ապաստանի մասին» օրենքի 47-րդ հոդվածի 2.1-ին մասով նախատեսված կարգավորման իրացումը առավելագույնս ապահովելուն ուղղված: 



